
Rakkomandazzjoni għal 

RAKKOMANDAZZJONI TAL-KUNSILL 

bil-ħsieb li tintemm is-sitwazzjoni ta’ defiċit eċċessiv fir-Rumanija 

 

IL-KUNSILL TAL-UNJONI EWROPEA, 

Wara li kkunsidra t-Trattat dwar il-Funzjonament tal-Unjoni Ewropea, u b’mod partikolari l-

Artikolu 126(7) tiegħu, 

Wara li kkunsidra r-rakkomandazzjoni tal-Kummissjoni Ewropea, 

Billi: 

 

(1) Skont l-Artikolu 126 tat-Trattat dwar il-Funzjonament tal-Unjoni Ewropea (TFUE), l-

Istati Membri għandhom jevitaw li jkollhom defiċits eċċessivi tal-gvern. 

(2) Il-Patt ta’ Stabbiltà u Tkabbir huwa bbażat fuq l-objettiv ta’ finanzi pubbliċi sodi u 

sostenibbli bħala mezz biex jissaħħu l-kundizzjonijiet għall-istabbiltà tal-prezzijiet u 

għal tkabbir b’saħħtu, sostenibbli u inklużiv mirfud minn stabbiltà finanzjarja, u 

b’hekk jappoġġa l-kisba tal-objettivi tal-Unjoni għal tkabbir u impjiegi sostenibbli. 

(3) Ir-Rumanija ilha soġġetta għal proċedura ta’ defiċit eċċessiv minn April 2020. Fit-3 ta’ 

April 2020, il-Kunsill iddeċieda, f’konformità mal-Artikolu 126(6) TFUE, li kien 

jeżisti defiċit eċċessiv fir-Rumanija minħabba nuqqas ta’ konformità mal-kriterju tad-

defiċit (1), u ħareġ Rakkomandazzjoni skont l-Artikolu 126(7) TFUE (2) bil-ħsieb li 

tintemm is-sitwazzjoni ta’ defiċit eċċessiv tal-gvern sa mhux aktar tard mill-2022.  

(4) Fit-18 ta’ Ġunju 2021, fid-dawl tal-kontrazzjoni profonda fl-attività ekonomika 

marbuta mal-pandemija tal-COVID-19, il-Kunsill adotta Rakkomandazzjoni riveduta 

(3) skont l-Artikolu 126(7) TFUE, biex b’hekk irrakkomanda li r-Rumanija ttemm is-

sitwazzjoni ta’ defiċit eċċessiv sa mhux aktar tard mill-2024.  

(5) Fis-26 ta’ Lulju 2024, il-Kunsill adotta d-Deċiżjoni (UE) 2024/2130 (4) skont l-

Artikolu 126(8) TFUE, li permezz tagħha ddeċieda li r-Rumanija ma kinitx ħadet 

azzjoni effettiva b’reazzjoni għar-Rakkomandazzjoni tal-Kunsill tat-18 ta’ Ġunju 

2021. Id-Deċiżjoni tal-Kunsill tas-26 ta’ Lulju 2024 qieset li l-pass li jmiss fil-

proċedura ta’ defiċit eċċessiv, jiġifieri rakkomandazzjoni riveduta tal-Kunsill skont l-

Artikolu 126(7) TFUE dwar il-korrezzjoni tad-defiċit eċċessiv, iseħħ wara l-

 
1 ĠU L, 110, 8.4.2020, ELI: http://data.europa.eu/eli/dec/2020/509/oj  
2 Ir-Rakkomandazzjoni tal-Kunsill (UE) 2020/C 116/01 tat-3 ta’ April 2020 bl-għan li tintemm is-

sitwazzjoni ta’ defiċit eċċessiv tal-gvern fir-Rumanija (ĠU C 116, 8.4.2020, p. 1–3). 
3 Ir-Rakkomandazzjoni tal-Kunsill (UE) 2021/C 304/24 tat-18 ta’ Ġunju 2021 bl-għan li tintemm is-

sitwazzjoni ta’ defiċit eċċessiv tal-gvern fir-Rumanija (ĠU C 304, 29.7.2021, p. 111–115). 
4 Id-Deċiżjoni tal-Kunsill (UE) 2024/2130 tas-26 ta’ Lulju 2024 li tistabbilixxi li ebda azzjoni effettiva 

ma ttieħdet mir-Rumanija b’reazzjoni għar-Rakkomandazzjoni tal-Kunsill tat-18 ta’ Ġunju 2021 (ĠU L, 

2024/2130, 1.8.2024). 

http://data.europa.eu/eli/dec/2020/509/oj

preżentazzjoni tal-pjan fiskali-strutturali nazzjonali fuq terminu medju f’konformità 

mal-Artikoli 11 u 36(1), il-punt (a), tar-Regolament (UE) 2024/1263.  

(6) Fil-25 ta’ Ottubru 2024, ir-Rumanija ppreżentat l-ewwel pjan fiskali-strutturali 

nazzjonali fuq terminu medju, kif meħtieġ skont ir-Regolament (UE) 2024/1263 (5). Il-

pjan kopra l-perjodu mill-2025 sal-2028 u ppreżenta aġġustament fiskali mifrux fuq 7 

snin. Fil-21 ta’ Jannar 2025, il-Kunsill adotta rakkomandazzjoni li tapprova l-pjan 

fiskali-strutturali nazzjonali fuq terminu medju tar-Rumanija (6). Din ir-

rakkomandazzjoni stabbiliet rati massimi ta’ tkabbir għan-nefqa netta u speċifikat is-

sett ta’ riformi u investimenti li jirfdu l-estensjoni tal-perjodu ta’ aġġustament għal 7 

snin.  

(7) Fil-21 ta’ Jannar 2025, il-Kunsill adotta rakkomandazzjoni riveduta skont l-

Artikolu 126(7) TFUE li tirrakkomanda li r-Rumanija ttemm is-sitwazzjoni ta’ defiċit 

eċċessiv sal-2030(7). Il-Kunsill irrakkomanda perkors tan-nefqa netta korrettiv għar-

Rumanija f’konformità mal-Artikolu 3(4) tar-Regolament (KE) 1467/97 (8) bir-rati 

massimi ta’ tkabbir tan-nefqa netta li ġejjin(9): 5,1 % fl-2025, 4,9 % fl-2026, 4,7 % fl-

2027, 4,3 % fl-2028, 4,2 % fl-2029, u 3,9 % fl-2030, li jikkorrispondu għar-rati ta’ 

tkabbir kumulattivi massimi kkalkolati b’referenza għall-2023 ta’ 20,2 % fl-2025, 

26,0 % fl-2026, 31,9 % fl-2027, 37,6 % fl-2028, 43,3 % fl-2029, u 49,0 % fl-2030. 

Dawn kienu l-istess rati ta’ tkabbir annwali u kumulattivi stabbiliti fir-

Rakkomandazzjoni li tapprova l-pjan fiskali strutturali nazzjonali fuq terminu medju 

tar-Rumanija. Il-Kunsill stabbilixxa l-iskadenza tat-30 ta’ April 2025 biex ir-Rumanija 

tieħu azzjoni effettiva u tippreżenta l-miżuri meħtieġa flimkien mar-rapport ta’ 

progress annwali tagħha tal-2025, li għandu jiġi ppreżentat lill-Kummissjoni 

f’konformità mal-Artikolu 21 tar-Regolament (UE) 2024/1263.  

(8) Sal-lum, ir-Rumanija ma ssottomettietx ir-rapport ta’ progress annwali tagħha dwar l-

azzjoni meħuda u dwar l-implimentazzjoni tas-sett ta’ riformi u investimenti li jirfdu l-

estensjoni tal-perjodu ta’ aġġustament. 

(9) Fl-2024 u l-2025, in-nefqa netta qed tikber b’rata ħafna aktar mgħaġġla minn dik 

rakkomandata mill-Kunsill; dan iwassal għal defiċit għoli persistenti tal-gvern, li 

jpoġġi f’riskju korrezzjoni f’waqtha tad-defiċit eċċessiv sal-2030. Ma hemm ebda 

“fattur rilevanti” mitiganti li għandu jitqies fil-proċedura ta’ defiċit eċċessiv li jbiddel 

din il-valutazzjoni, filwaqt li r-riskji għoljin għas-sostenibbiltà fiskali fuq terminu 

 
5 Ir-Regolament (UE) 2024/1263 tal-Parlament Ewropew u tal-Kunsill tad-29 ta’ April 2024 dwar il-

koordinazzjoni effettiva tal-politiki ekonomiċi u dwar is-sorveljanza baġitarja multilaterali u li jħassar 

ir-Regolament tal-Kunsill (KE) Nru 1466/97 (ĠU L, 2024/1263, 30.4.2024, ELI: 

http://data.europa.eu/eli/reg/2024/1263/oj. 
6 Ir-Rakkomandazzjoni tal-Kunsill tal-21 ta’ Jannar 2025 li tapprova l-pjan fiskali-strutturali nazzjonali 

fuq terminu medju tar-Rumanija, ĠU C/2025/647, 10.2.2025. ELI: 
http://data.europa.eu/eli/C/2025/647/oj 

7 Id-dokumenti kollha relatati mal-proċedura ta’ defiċit eċċessiv tar-Rumanija jinsabu hawn: 

https://economy-finance.ec.europa.eu/economic-and-fiscal-governance/stability-and-growth-

pact/corrective-arm-excessive-deficit-procedure/excessive-deficit-procedures-overview/romania_mt. 
8 Ir-Regolament tal-Kunsill (KE) Nru 1467/97 tas-7 ta’ Lulju 1997 dwar li titħaffef u li tiġi ċċarata l-

implimentazzjoni tal-proċedura ta’ defiċit eċċessiv (ĠU L, 209, 2.8.1997, ELI: 

http://data.europa.eu/eli/reg/1997/1467/2024-04-30). 
9 In-nefqa netta hija definita fl-Artikolu 2(2) tar-Regolament (UE) 2024/1263 bħala nefqa tal-gvern netta 

minn (i) nefqa fuq l-imgħax, (ii) miżuri tad-dħul diskrezzjonali, (iii) nefqa fuq il-programmi tal-Unjoni 

ffinanzjata kompletament minn dħul minn fondi tal-Unjoni, (iv) nefqa nazzjonali fuq il-kofinanzjament 

ta’ programmi ffinanzjati mill-Unjoni, (v) elementi ċikliċi tan-nefqa fuq il-benefiċċji tal-qgħad u (vi) 

miżuri ta’ darba u miżuri temporanji oħra.  

http://data.europa.eu/eli/reg/2024/1263/oj
http://data.europa.eu/eli/C/2025/647/oj
https://economy-finance.ec.europa.eu/economic-and-fiscal-governance/stability-and-growth-pact/corrective-arm-excessive-deficit-procedure/excessive-deficit-procedures-overview/romania_mt
https://economy-finance.ec.europa.eu/economic-and-fiscal-governance/stability-and-growth-pact/corrective-arm-excessive-deficit-procedure/excessive-deficit-procedures-overview/romania_mt
http://data.europa.eu/eli/reg/1997/1467/2024-04-30

medju li qed tiffaċċja r-Rumanija huma fattur aggravanti. Abbażi ta’ dan, fi [data] il-

Kunsill adotta Deċiżjoni skont l-Artikolu 126(8) TFUE li tistabbilixxi li ma ttieħdet l-

ebda azzjoni effettiva b’reazzjoni għar-rakkomandazzjoni tiegħu tal-21 ta’ Jannar 

2025. 

(10) F’każ ta’ azzjoni mhux effettiva minn Stat Membru b’deroga, l-Artikolu 126 TFUE 

jirrikjedi li l-Kunsill jadotta rakkomandazzjoni riveduta skont l-Artikolu 126(7) 

indirizzata lill-Istat Membru kkonċernat bl-għan li tintemm is-sitwazzjoni ta’ defiċit 

eċċessiv f’perjodu partikolari. F’konformità mal-Artikolu 3(4) tar-Regolament tal-

Kunsill (KE) 1467/97, dik ir-rakkomandazzjoni sservi wkoll biex tiġi stabbilita 

skadenza massima ta’ sitt xhur għal azzjoni effettiva li għandha tittieħed mill-Istat 

Membru kkonċernat biex jikkoreġi d-defiċit eċċessiv, li tista’ titnaqqas għal tliet xhur 

meta jkun iġġustifikat mis-serjetà tas-sitwazzjoni. Barra minn hekk, fir-

rakkomandazzjoni tiegħu, il-Kunsill għandu jirrakkomanda lill-Istat Membru jaderixxi 

mar-rata massima ta’ tkabbir tan-nefqa netta kif stabbilit minn perkors tan-nefqa netta 

korrettiv, biex jiġi żgurat li d-defiċit tal-gvern estiż jinġieb u jinżamm taħt il-valur 

referenzjarju ta’ 3 % tal-PDG sal-iskadenza stabbilita f’dik ir-rakkomandazzjoni. Meta 

l-proċedura ta’ defiċit eċċessiv tkun infetħet abbażi tal-kriterju tad-defiċit, il-perkors 

korrettiv għandu jkun konsistenti ma’ aġġustament strutturali annwali minimu ta’ mill-

inqas 0,5 % tal-PDG bħala parametru referenzjarju għas-snin meta d-defiċit tal-gvern 

estiż mistenni jaqbeż il-valur referenzjarju. Il-Kummissjoni tista’, matul perjodu ta’ 

tranżizzjoni fl-2025, fl-2026 u fl-2027, taġġusta l-parametru referenzjarju biex tqis iż-

żieda fin-nefqa fuq l-imgħax meta tkun qed tistabbilixxi l-perkors korrettiv propost 

għal dawk is-snin, b’qies tal-premessa 23 tar-Regolament tal-Kunsill (UE) 2024/1264.  

(11) Fl-2024 il-PDG reali fir-Rumanija kiber b’0,8 %. Skont it-Tbassir tar-Rebbiegħa 2025 

tal-Kummissjoni Ewropea, l-ekonomija mistennija tikber b’1,4 % fl-2025, appoġġata 

minn irkupru fis-servizzi tal-kostruzzjoni u tat-trasport, megħjuna mis-sħubija fiż-żona 

Schengen u t-titjib fl-infrastruttura. Fl-2026, il-PDG reali mistenni jiżdied bi 2,2 %, li 

jirrifletti l-assorbiment aktar b’saħħtu tal-fondi taħt il-Faċilità għall-Irkupru u r-

Reżiljenza. Ir-rata tal-qgħad mistennija tilħaq 5,3 % fl-2025 u 5,2 % fl-2026. L-

inflazzjoni mistennija tonqos minn 5,8 % fl-2024 għal 5,1 % fl-2025, u 3,9 % fl-2026. 

(12) Skont id-data pprovduta mill-Eurostat fit-22 ta’ April 202510, fl-2024 id-defiċit tal-

gvern estiż fir-Rumanija kien ta’ 9,3 % tal-PDG. Dan huwa ħafna ogħla mill-

projezzjoni tad-defiċit ta’ 7,9 % tal-PDG inkluża fil-pjan fiskali strutturali fuq terminu 

medju tar-Rumanija ta’ Ottubru 2024. It-Tbassir tar-Rebbiegħa 2025 tal-Kummissjoni 

Ewropea jipprojetta defiċit tal-gvern estiż ta’ 8,6 % tal-PDG fl-2025 u 8,4 % tal-PDG 

fl-2026. Id-defiċit strutturali huwa pprojettat għal 7,9 % tal-PDG fl-2025 u mistenni 

jibqa’ l-istess fl-2026. 

(13) Id-dejn tal-gvern estiż kien ta’ 54,8 % tal-PDG fi tmiem l-2024. Skont it-Tbassir tar-

Rebbiegħa 2025 tal-Kummissjoni Ewropea, huwa pprojettat li jiżdied għal 59,4 % tal-

PDG fi tmiem l-2025 u 63,3 % tal-PDG fi tmiem l-2026, u b’hekk jaqbeż il-valur 

referenzjarju ta’ 60 % tal-PDG. 

(14) Il-perkors tan-nefqa netta korrettiv rivedut stabbilit f’din ir-Rakkomandazzjoni, li 

jistabbilixxi r-rati massimi ta’ tkabbir tan-nefqa netta, huwa konsistenti ma’ titjib 

annwali minimu ta’ mill-inqas 0,5 % tal-PDG fil-bilanċ strutturali u jiżgura li d-defiċit 

tal-gvern estiż jinġieb u jinżamm taħt il-valur referenzjarju sal-iskadenza tal-

 
10 L-Indikaturi tal-Euro tal-Eurostat ippubblikati fit-22 ta’ April 2025. Ara: 

https://ec.europa.eu/eurostat/web/products-euro-indicators/w/2-22042025-ap   

https://ec.europa.eu/eurostat/web/products-euro-indicators/w/2-22042025-ap

korrezzjoni oriġinali tal-2030. Sabiex jiġi żgurat approċċ konsistenti bbażat fuq ir-

riskju u tiġi indirizzata d-devjazzjoni mill-perkors oriġinali, il-perkors korrettiv jiġi 

kkonċentrat fil-bidu, b’aġġustamenti annwali fil-bilanċ primarju strutturali ta’ madwar 

2 pp. [fis-sena] fl-2025 u fl-2026 u madwar 1 pp. minn hemm ’il quddiem, appoġġati 

minn riformi ewlenin inkluż ir-rieżami tal-qafas tat-taxxa, u jiżgura li d-dejn jerġa’ 

lura għal livelli prudenti taħt is-60 % tal-PDG fuq terminu medju. Abbażi tal-perkors 

tan-nefqa netta korrettiv stabbilit f’din ir-Rakkomandazzjoni, il-qafas ta’ projezzjoni 

tad-dejn tal-gvern fuq terminu medju tal-Kummissjoni Ewropea, u t-Tbassir tar-

Rebbiegħa 2025 tal-Kummissjoni Ewropea, id-defiċit tal-gvern estiż għandu jonqos 

minn 9,3 % tal-PDG fl-2024 għal 2,8 % sal-2030. Id-dejn tal-gvern estiż se jkompli 

jiżdied minn 54,8 % tal-PDG fi tmiem l-2024 għal 62,3 % fi tmiem l-2028 u mbagħad 

jonqos għal 61,1 % fl-2030. 

(15) Il-konformità mar-rati massimi ta’ tkabbir rakkomandati tan-nefqa netta stabbiliti mill-

perkors tan-nefqa netta korrettiv għandha tiżgura korrezzjoni dejjiema tad-defiċit 

eċċessiv, filwaqt li miżuri konkreti għandhom ikunu mmirati lejn it-tisħiħ tal-kwalità u 

l-kompożizzjoni tal-finanzi pubbliċi, il-preservazzjoni tal-investiment u t-tisħiħ tal-

potenzjal tat-tkabbir tal-ekonomija. Ir-riformi ta’ natura fiskali u ekonomika usa’ 

għandhom itejbu l-potenzjal tat-tkabbir u tar-reżiljenza tal-ekonomija b’mod 

sostenibbli, u jappoġġjaw is-sostenibbiltà fiskali.  

(16) F’dan ir-rigward, il-punt 2 u l-Anness II (Sett ta’ riformi u investimenti li jirfdu 

estensjoni tal-perjodu ta’ aġġustament għal 7 snin) tar-Rakkomandazzjoni tal-Kunsill 

tal-21 ta’ Jannar 2025 li tapprova l-pjan fuq terminu medju tar-Rumanija, għadhom 

japplikaw. Dawn ir-riformi u l-investimenti se jkomplu jiġu mmonitorjati mill-

Kummissjoni skont l-Artikolu 22(1) tar-Regolament 2024/1263. Madankollu, 

minħabba d-deterjorament reċenti tal-pożizzjoni fiskali tar-Rumanija meta mqabbla 

mal-pjan fiskali strutturali fuq terminu medju, il-kamp ta’ applikazzjoni tar-riformi 

f’dak il-pjan, b’mod partikolari dawk li għandhom effett aktar dirett fuq il-perspettiva 

fiskali u s-sostenibbiltà tad-dejn, jeħtieġ li jiġi estiż. Ir-riforma tat-taxxa li jmiss 

għandu jkollha l-għan li tiġġenera dħul addizzjonali sinifikattivament ogħla minn 

1,7 % tal-PDG li kien previst fil-pjan. Se jkunu meħtieġa wkoll miżuri addizzjonali 

biex jikkontribwixxu għar-rimedju tas-sitwazzjoni fiskali, biex jittejbu l-

amministrazzjoni u l-ġbir tat-taxxa, u biex jiġi żgurat kontroll strett fuq in-nefqa 

kurrenti, inkluż il-pagi pubbliċi. 

(17) F’konformità mal-Artikolu 8(3) tar-Regolament Nru 1467/97, deċiżjoni tal-Kunsill 

biex tiġi revokata l-proċedura ta’ defiċit eċċessiv għandha tittieħed biss skont l-

Artikolu 126(12) TFUE meta d-defiċit ikun tnaqqas taħt il-valur referenzjarju u jkun 

projettat mill-Kummissjoni li jibqa’ hekk fis-sena attwali u fis-sena ta’ wara.  

B’DAN JIRRAKKOMANDA 

(1) Ir-Rumanija għandha tiżgura li r-rata ta’ tkabbir nominali tan-nefqa netta ma taqbiżx 

il-massimi stabbiliti fl-Anness I.  

(2) Għaldaqstant, ir-Rumanija għandha ttemm is-sitwazzjoni ta’ defiċit eċċessiv sal-

2030. 

(3) Il-Kunsill jistabbilixxi l-iskadenza tal-15 ta’ Ottubru 2025 għar-Rumanija biex tieħu 

azzjoni effettiva u tippreżenta l-miżuri neċessarji biex tiżgura l-korrezzjoni f’waqtha 

tad-defiċit eċċessiv. Minn hemm ’il quddiem, ir-Rumanija għandha tirrapporta dwar 

il-progress li jkun sar fl-implimentazzjoni ta’ din ir-rakkomandazzjoni mill-inqas kull 

sitt xhur, fir-rebbiegħa fil-kuntest tar-rapport ta’ progress annwali tagħha u fil-ħarifa 

sal-15 ta’ Ottubru, sakemm id-defiċit eċċessiv ikun ġie kkoreġut. 

 

Din ir-Rakkomandazzjoni hija indirizzata lir-Rumanija.  

 

 

 

ANNESS I 

Rati massimi ta’ tkabbir tan-nefqa netta 

(rati ta’ tkabbir annwali u kumulattivi, f’termini nominali) 

Ir-Rumanija 

 

Snin 
2025 2026 2027 2028 2029 2030 

Rati ta’ 

tkabbir 

(%) 

Annwali 2,8 2,6 4,6 4,4 4,2 4,0 

Kumulattivi (*) 2,8 5,5 10,4 15,2 20,1 24,9 

 

(*) Ir-rati ta’ tkabbir kumulattivi huma kkalkulati b’referenza għas-sena bażi tal-2024. 

 

Magħmul fi Brussell, 

 Għall-Kunsill 

 Il-President 


